
Il parsura da la pps Toni Brunner ha preschentà l’iniziativa. KEYSTONE

PPS vul contingentar ils esters
La Partida populara svizra cum-
batta davent dad oz cun sia ini-
ziativa da limitaziun cunter la
libra circulaziun da persunas.
La finamira è da reintroducir
dumbers maximals e contingents
per esters che vulan immigrar. La
Svizra duai puspè pudair diriger
autonom l’immigraziun, ha ditg
il president da la PPS Toni Brun-
ner a Berna. Ozendi na saja quai

betg pussaivel pervi da la cunve-
gna davart la libra circulaziun da
persunas cun l’Uniun europeica.
L’iniziativa saja in’alternativa al
sistem actual. «Nus na vulain
betg franar dat tut l’immigra-
ziun» ha ditg Brunner. Perquai
renunzia l’iniziativa da fixar ina
limita maximala per l’immigra-
ziun. Quella duai sa drizzar als
basegns da l’economia.

La banca UBS ha fatg il se-
gund quartal in mender resul-
tat che a l’entschatta da l’onn.
Quai en vista da la situaziun
difficila sin ils martgads da fi-
nanzas. Sco quai che l’UBS ha
communitgà han ins fatg da
l’avrigl enfin la fin da zercladur
in gudogn d’ina milliarda
francs. Il quartal avant era il gu-

dogn 1,8 milliardas. La banca
ha era communitgà ch’ella ve-
glia spargnar custs ils proxims
2–3 onns tranter 1,5 e duasmil-
liardas francs.Ils collavuraturs
da la UBS ston sa preparar sin
in’ulteriura reducziun da plaz-
zas. Quantas plazzas che vegnan
stritgadas n’è betg vegnì com-
munitgà.

UBS ha fatg pli pauc gudogn

Al sid turna il sulegl pli spert
Situaziun generala: Ina zona da
pressiun bassa sur l’Europa influ-
enzescha l’aura. Vents dal sidvest
mainan blera aria umida en il ter-
ritori alpin.
Oz: Nord da las Alps e Grischun
central: Per gronda part ferm
surtratg ed intginas precipi-
taziuns, al suentermezdi
surtut en las Prealps.
Cunfin da naiv sin 2600
meters. Sid da las Alps ed
Engiadina: Ferm surtratg ed in
pèr precipitaziuns.
Prognosa: Nord: Gievgia ferm
surtratg cun in zic plievgia. Ven-
derdi in pau pli sulegliv, sonda
aura variabla, nà dal vest uradis.
Dumengia singuls uradis, durant
il di pli e pli sulegliv.

■ COLUMNA

Parlaments regiunals democratics
DAJOST FALETT

Il chantun vul refurmar ilterritori. En il futur duai
dar en Grischun be pli trais
nivels politics: vischnancas
fermas – regiuns – chan-
tun. Ils circuls vegnan abo-
lids. Per divers circuls cun
paucas funcziuns politicas
po quai esser ina soluziun
adequata. En regiuns sco la
Surselva e l’Engiadina den-
tant han ils circuls func-
ziuns politicas impurtantas.
En l’Engiadin’Ota p.ex. èn
quai la planisaziun regiuna-
la, il spital e la chasa da tgi-
ra, il traffic public, la desti-
naziun turistica, la scola da
musica, il museum ed au-
tras.

Per cuntanscher vi-schnancas fermas pro-
mova il chantun las fu-
siuns. Fusiuns dovran den-
tant temp. La populaziun
bada gia ussa ils dischavan-
tatgs da las centralisaziuuns
dals uffizis: Quai che
funcziunava pli baud sin il
biro comunal va oz sur in
center regiunal, savens per
tudestg e cun dapli custs.
Tuttina vegnan adina dapli
vischnancas a cunfins per-
sunals e finanzials e fusiuns
daventan inevitablas. En
Engiadin’Ota, nua che il
squitsch finanzial è main
actual, n’è ina fusiun gron-
da betg realistica per ils
proxims 10–15 onns. Il
chantun vul dentant reali-
sar las regiuns gia il 2013.
Tge succeda lu cun ils par-
laments regiunals? Tenor il
Cussegl grond duain mo
pli commembers da las exe-
cutivas communalas far
part als gremis regiunals.
Quai fiss per l’Engia-
din’Ota in grond pass ena-
vos avant il 2007. Che ils
presidents communals e lur
delegads han per part au-
ters interess che la popula-
ziun ha mussà l’iniziativa
per contingentar las abita-
ziuns secundaras: Entant
che tut ils 11 presidents

communals han propagà in
na han 72% da la popula-
ziun ditg gea. E dal 2007
han 85% da la populaziun
votà per in parlament de-
mocratic: Sper ils 11 presi-
dents communals vegnan
22 delegadas e delegads ele-
gids dal pievel. Er il suve-
ran da la regiun Surselva ha
decidì cun gronda majori-
tad dad eleger il parlament
en moda democratica.
Quai correspunda er a la
lescha che pretenda ina
cooperaziun da la popula-
ziun per la planisaziun re-
giunala.

Quel princip demo-
cratic fa senn: il

pievel sa sez il meglier, tgi
che duai represchentar el
en ils gremis regiunals. En
Surselva ed en Engia-
din’Ota èn ils parlaments
ina buna maschaida tran-
ter politichers commu-
nals, tranter giuven e vegl,

dunnas ed umens, inter-
prendiders e represchen-
tants da tut las spartas da
l’economia regiunala.

En las regiuns succedan
en il proxim futur mi-

dadas impurtantas. Per
realisar quellas cun success
duain ellas avair ina buna
acceptanza da la popula-
ziun. La megliera basa
persuenter èn la vasta
discussiun tranter tut las
gruppas d’interess e deci-
siuns en in gremi regiunal
che represchenta tut las
forzas politicas. Quai cor-
respunda al princip demo-
cratic che s’a cumprovà en
noss pajais.

Perquai stuain nus pre-
tender cun tutta forza

che il chantun surlaschia a
las regiuns, en tge furma
che quellas elegian lur par-
lament.

